4 ივლისი, 2019 წელი                                                                                                                თბილისი


2020-2023 წლების სტატისტიკის სისტემის
 სტრატეგიის შემმუშავებელი უწყებათაშორისი საბჭოს პირველი სხდომა

2019 წლის 4 ივლისს, სასტუმრო “რუმსში” გაიმართა სტატისტიკის სისტემის 2020-2023 წლების სტრატეგიისა და სამოქმედო გეგმის  შემმუშავებელი უწყებათაშორისი საბჭოს პირველი სხდომა, რომელიც შეიქმნა საქართველოს მთავრობის 2019 წლის 12 აპრილის დადგენილების საფუძველზე.  


სხდომას ესწრებოდნენ:

უწყებათაშორისი საკოორდინაციო ჯგუფის წევრები:

1.     გოგიტა თოდრაძე - სტატისტიკის ეროვნული სამსახურის აღმასრულებელი დირექტორი, უწყებათაშორისი საბჭოს თავმჯდომარე;
2.  გიორგი წოწკოლაური - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე;
3.     ეკატრინე მიქაბაძე - ეკონომიკისა და მდგრადი განვითარების მინისტრის მოადგილე;    
4.    გიორგი ხანიშვილი - საქართველოს გარემოს დაცვისა და სოფლის მეურნეობის მინისტრის პირველი მოადგილე;
5.   მიხეილ სარჯველაძე - საქართველოს იუსტიციის მინისტრის პირველი მოადგილე;
6.   არჩილ მესტვირიშვილი - საქართველოს ეროვნული ბანკის ვიცე-პრეზიდენტი;

სამინისტროებისა და უწყებების  წარმომადგენლები:

1. ანა კვერნაძე - გაეროს მდგრადი განვითარების მიზნების ეროვნული კოორდინატორი, საქართველოს მთავრობის ადმინისტრაცია;
2. დავით ალავერდაშვილი -  საქართველოს შინაგან საქმეთა სამინისტროს საინფორმაციო-ანალიტიკურის დეპარტამენტის საინფორმაციო ცენტრის უფროსი;
3. ალექსანდრე არაბული -  საქართველოს გარემოს დაცვისა და სოფლის მეურნეობის სამინისტროს პოლიტიკისა და ანალიტიკის დეპარტამენტის სტატისტიკისა და ანალიტიკის სამმართველოს უფროსი;
4. მირზა გელაშვილი -  საქართველოს ფინანსთა სამინისტროს მაკროეკონომიკური ანალიზისა და ფისკალური პოლიტიკის დაგეგმვის დეპარტამენტის უფროსი;
5. რევაზ კაკულია - საქართველოს რეგიონული განვითარებისა და ინფრასტრუქტურის სამინისტროს  ევროინტეგრაციის დეპარტამენტის უფროსი;
6.  შოთა ქათამაძე - საქართველოს რეგიონული განვითარებისა და ინფრასტრუქტურის სამინისტროს ადგილობრივი თვითმართველობის განვითარებისა და პოლიტიკის დეპარტამენტის უფროსი მოადგილე



 

სხდომის თანაორგანიზატორები და სტუმრები:

1. სალომე ოდიშარია -გაეროს განვითარების პროგრამის (UNDP) მმართველობის რეფორმის ფონდი (GRF);
2. მაია გიორბელიძე- გაეროს განვითარების პროგრამის (UNDP) მმართველობის რეფორმის ფონდი (GRF);
3. ნინო ჭანტურია - გაეროს განვითარების პროგრამის (UNDP) მმართველობის რეფორმის ფონდი (GRF);
4. თეა ლევიძე - გაეროს განვითარების პროგრამის (UNDP) მმართველობის რეფორმის ფონდი (GRF);
5. ნატალია შათირიშვილი - ექსპერტი, UNDP
6. ხათუნა ჭანუყვაძე- UNDP
7. მაია გუნცაძე - დეცენტრალიზაციის 2019-2025 სტრატეგიით განსაზღვრული აქტივობების კოორდინირების მიზნით, გაეროს განვითარების პროგრამის (UNDP) მხარდაჭერის ფარგლებში გამოყოფილი სპეციალისტი.
8. ალპერ გუჩუმენგილ - ექსპერტი, UNDP
9. ჯერი ო’ჰანლონი -      ექსპერტი, UNDP
10. ფლიპა ბრაარუდი -    სტაჟიორი, UNDP 

საქართველოს სტატისტიკის ეროვნული სამსახური (საქსტატი):

1. ლია ძებისაური - საქართველოს სტატისტიკის ეროვნული სამსახურის აღმასრულებელი დირექტორის მოადგილე
2. ბორის ეზუგბაია - სტარტეგიული დაგეგმვის, კოორდინაციისა და კომუნიკაციის დეპარტამენტის უფროსი;
3. მაია გოგიბერიძე - საერთაშორისო და საზოგადოებასთან ურთიერთობების სამმართველოს მთავარი სპეციალისტი;

დღის წესრიგი:

უწყებათაშორისი საბჭოს პირველ სხდომას უძვებოდა საქართველოს სტატისტიკის ეროვნული სამსახურის აღმასრულებელი დირექტორი, საბჭოს თავმჯდომარე გოგიტა თოდრაძე.
საბჭოს თავმჯდომარე მიესალმა სხდომის მონაწილეებს და  წარუდგინა სხდომის დღის წესრიგი:
1. საბჭოს სხდომის მდივნის არჩევა; 
2. საინფორმაციო პრეზენტაციები: 
ა) საქართველოს სტატისტიკის სისტემის განვითარების ძირითადი მიმართულებები (გოგიტა თოდრაძე);
ბ)სტატისტიკის სისტემის განვითარების სტრატეგიის შემმუშავებელი უწყებათაშორისი საბჭო (გოგიტა თოდრაძე); 
გ) გლობალური შეფასების მთავარი რეკომენდაციები (ჯერი ო’ჰანლონი); 
დ) 2020-2023 წლების ოფიციალური სტატისტიკის ეროვნული სისტემის განვითარების სტრატეგია (ალპერ გუჯუმენგილ);
3. 2020-2023 წლის ოფიციალური სტატიტიკის ეროვნული სისტემის განვითარების სტრატეგიის კონცეფცია და 2020-2023 წლების ოფიციალური სტატისტიკის ეროვნული სისტემის განვითარების სტრატეგიისა და სამოქმედო გეგმის შემმუშავებელი სამუშაო ჯგუფების კონცეფცია


დღის წესრიგის პირველ საკითხთან დაკავშირებით:

გოგიტა თოდრაძემ დამსწრეებს აცნობა, რომ დებულების თანახმად საბჭოს სამდივნოს უფლებამოსილებას ახორციელებს საქართველოს სტატისტიკის ეროვნული სამსახურის სტრატეგიული დაგეგმვის, კოორდინაციისა და კომუნიკაციის დეპარტამენტი. აქედან გამომდინარე, სხდომის მდივნად წარადგინა საქართველოს სტატისტიკის ეროვნული სამსახურის სტრატეგიული დაგეგმვის, კოორდინაციისა და კომუნიკაციის დეპარტამენტის უფროსი.

საბჭომ დაადგინა:

არჩეულ იქნას ბორის ეზუგბაია - საქართველოს სტატისტიკის ეროვნული სამსახურის (საქსტატი) სტრატეგიული დაგეგმვის, კოორდინაციისა და კომუნიკაციის დეპარტამენტის უფროსი საბჭოს მდივნად.

 
დღის წესრიგის მეორე საკითხთან დაკავშირებით:

გოგიტა თოდრაძემ დამსწრეთ წარუდგინა პრეზენტაცია საბჭოს შემადგენლობის, დებულებისა და უფლებამოვალეობების შესახებ. მან მოკლედ მიმიოხილა საბჭოს ძირითადი ამოცანები და საქმიანობის სამომავლო გეგმები.  აღინიშნა, რომ უწყებათაშორის საბჭოს ევალება 2020-2023 წლების ოფიციალური სტატისტიკის ეროვნული სისტემის განვითარების სტრატეგიისა და სამოქმედო გეგმის შემუშავება და საქართველოს მთავრობისთვის წარმოდგენა 2019 წლის  1 ოქტომბრამდე.
  
საბჭოს თავმჯდომარემ პრეზენტაციის ფორმატში წარადგინა ასევე საქართველოს სტატისტიკის სისტემის განვითარების პრიორიტეტული მიმართულებები, სადაც ისაუბრა საქსტატის მიღწევებსა და  სამომავლო გეგმებზე, რომელიც ითვალისწინებს მონაცემთა ხარისხის გაუმჯობესებას, სტატისტიკის არეალის გაფართოებასა და სტატისტიკის გამოყენების გაუმჯობესებას. 
2018-19 წლებში  სტატისტიკის ეროვნული სისტემის განვითარების ფარგლებში გადადგმულ ნაბიჯებს შორის გოგიტა თოდრაძემ  გამოყო გლობალური შეფასების  განცორციელების, წინა წლებთან მიმართებაში საქსტატის ბიუჯეტის 17%-იანი ზრდის, რიგი ინოვაციების დანერგვისა და ფართო საზოგადოებისათვის ახალი ტიპის ოფიციალური ვებ-გვერდის შეთავაზების საკითხები. ცალკე აღნიშვნის ღირსი გახდა საერთაშორისო ასპარეზზე მიღწეული წარმატებები, რომლებიც გაერთიანებული ერების ორგანიზაციის (UN) შესაბამის სააგენტოებსა  და კომიტეტებში საქსტატის არჩევის თემებს უკავშირდება. 
ხაზი გაესვა ხარისხიანი სტატისტიკის წარმოების გზით საზოგადოებაში რწმენისა და სანდოობის ამაღლების მნიშვნელობას, ადმინისტრაციულ ბაზებზე წვდომის გაუმჯობესებას, საერთაშორისო დონეზე აღიარებული სტანდარტებისა და მეთოდოლოგიის თანახმად თანამშრომლობის გაღრმავებას (TWINNING). 
საქსტატის აღმასრულებელმა დირექტორმა 2019 წელს ეროვნული ანგარიშების წელი უწოდა, რომლის საფუძველსაც ეროვნულ ანგარიშთა სისტემის ახალი მეთოდოლოგიაზე  SNA-2008-ზე  გადასვლა, და ცალკეულ სფეროებში დაუკვირვებადი ეკონომიკის მასშტაბების შემცირება წარმოადგენს.   
აქვე აღინიშნა, რომ მიმდინარე წელი საქართველოს სტატისტიკის ეროვნული სამსახურსთვის საიუბილეოა. დამსწრე საზოგადოებას მიეწოდა ინფორმაცია 100 წლის იუბილისადმი მიძღვნილი ღონისძიების შესახებ, რომელიც UN Women-ის მხარდაჭერით ჩატარდება. კერძოდ,  გენდერული სტატისტიკისა და მდგრადი განვითარების მიზნების საკითხებზე დაგეგმილი საერთაშორისო კონფერენცია, რომლის ფარგლებშიც აღმოსავლეთ პარტნიორებისა და ცენტრალური აზიის სტატისტიკის სამსახურებთან ერთად, საერთაშორისო ორგანიზაციების წარმომადგენლებიც მიიღებენ მონაწილეობას.
ჯერი ო’ჰანლონმა, სტატისტიკის ეროვნული სისტემის განვითარების  სტრატეგიისა და სამოქმედო გეგმის შემუშავების მთავარმა მრჩეველმა ისაუბრა სტატისტიკის სისტემის გლობალური შეფასებაზე, რომლის მიზანს საქართველოს სტატისტიკური სისტემის ევროპულ სტანდარტებთან შესაბამისობის დონის განსაზღვრა წარმოადგენდა და  რომელიც 2018-2019 წლებში საერთაშორისო ორგანიზაციების - ევროსტატის, გაეროს ევროპის ეკონომიკური კომისიის (UNECE), ევროპის თავისუფალი ვაჭრობის ასოციაციისა (EFTA) და ევროკავშირის სხვადასხვა ქვეყნის სტატისტიკური სამსახურების ექსპერტების მიერ განხორციელდა. აღინიშნა, რომ გლობალური შეფასების საბოლოო რეკომენდაციები ხელმისაწვდომია ევროსტატისა და საქსტატის ოფიციალურ გვერდებზე.
ალპერ გუჯუმენგილმა, გაეროს განვითარების პროგრამის (UNDP)-ის მმართველობის რეფორმის ფონდის(GRF) პროექტის მიერ დაქირავებულმა  საერთაშორისო ექსპერტმა, წარადგინა პრეზენტაცია 2020-2023 წლების ოფიციალური სტატისტიკის ეროვნული სისტემის განვითარების  სტრატეგიის (NSDS) კონცეფციის სამუშაო ვერსიის შესახებ (თან ერთვის), რომლის ფარგლებშიც ხაზი გაესვა ოფიციალური სტატისტიკის წინაშე მდგარ გამოწვევებსა და NSDS-ის მნიშვნელობას საერთაშიროსო დონეზე. აღინიშნა, რომ NSDS-ი ფორმა შემუშავებულ იქნა განვითარებადი ქვეყნებისათვის ევროპის ეკონომიკური თანამშრომლობის და განვითარების ორგანიზაციის (OECD) თანამშრომლობა სტატისტიკაში 21-ე საუკუნეში განვითარებისთვის საბჭოს  (PARIS 21) მიერ. ექსპერტის თქმით, NSDS-ი წარმოადგენს ძლიერ ჩარჩოსა  და სამოქმედო გეგმას, რომელიც საშუალებას გვაძლევს შევაფასოთ სტატისტიკის ყველა სფეროში არსებული საჭიროებები და მომხმარებელთა წინაშე მდგარი გამოწვევები; ეს არის მომავლის სტრატეგიული ხედვა, რომელიც განსაზღვრავს თანმიმდევრულ ჩარჩოს საერთაშორისო მხარდაჭერის მოსაპოვებლად.
 
ალპერ გუჯუმენგილმა მიმოიხილა დოკუმენტის სტრუქტურა, სტრატეგიული მიმართულებები, მიზნები და ამოცანები, ისაუბრა მონიტორინგისა და შეფასების სწორი სისტემის აუცილებლობაზე. საერთაშორისო ექსპერტმა ისაუბრა ასევე თემატური სამუშაო ჯგუფების კონცეფციაზე, მათი შექმნის კონკრეტულ მიზნებსა და ამოცანებზე. 

შესაბამისად, საბჭოს წევრების წინაშე წარდგენილ იქნა 2020-2023 წლების ოფიციალური სტატისტიკის ეროვნული სისტემის განვითარების სტრატეგიისა და სამოქმედო გეგმის შემმუშავებელი სამუშაო ჯგუფების კონცეფცია და 2020-2023 წლების ოფიციალური სტატისტიკის ეროვნული სისტემის განვითარების სტრატეგიისა და სამოქმედო გეგმის შემმუშავებელი სამუშაო ჯგუფების კონცეფცია (თან ერთვის).
საბჭომ ცნობად მიიღო წარმოდგენილი ინფორმაცია.

დღის წესრიგის მესამე საკითხთან დაკავშირებით: 
გოგიტა თოდრაძემ დამსწრე საზოგადოებას წარუდგინა 2020-2023 წლების ოფიციალური სტატიტიკის ეროვნული სისტემის განვითარების სტრატეგიის კონცეფცია და 2020-2023 წლების ოფიციალური სტატისტიკის ეროვნული სისტემის განვითარების სტრატეგიისა და სამოქმედო გეგმის შემმუშავებელი სამუშაო ჯგუფების კონცეფცია (ორივე დოკუმენტი თან ერთვის). ამასთან აღნიშნა, რომ დოკუმენტი მოიცავს სამ ძირითად მიმართულებას: 
I მიმართულება: ინფორმირებული გადაწყვეტილების მიღების პროცესის მხარდასაჭერად მომხმარებლის საჭიროებებზე მორგებული მაღალი ხარისხის ოფიციალური სტატისტიკის წარმოება; 
II მიმართულება: ეფექტური სტატისტიკის წარმოების პროცესები; 
III მიმართულება: სტატისტიკის ინფრასტრუქტურის და შესაძლებლობების განვითარება.
 თავის მხრივს თითოეული მიმართულება მოიცავს  რამდენიმე ამოცანას.
აღნიშნული  მიმართულებების და ამოცანების შესრულების სამოქმედო გეგმის შესამუშავებლად უნდა შეიქმნას სამუშაო ჯგუფები, საბჭოს წევრი უწყებების წარმომადგენელთა მონაწილეობით. წარმოდგენილი კონცეფციით შეიქმნება სამი სამუშაო ჯგუფი: 1. სამუშაო ჯგუფი სტატისტიკის წარმოების პროცესების და მონაცემთა ხარისხის საკითხებზე; 2. სამუშაო ჯგუფი კომუნიკაციის, გავრცელებისა და კოორდინაციის საკითხებზე; 3. შესაძლებლობების განვითარების სამუშაო ჯგუფი. 
საბჭომ დაადგინა:
 
1) მოწონებულ იქნას 2020-2023 წლის ოფიციალური სტატიტიკის ეროვნული სისტემის განვითარების სტრატეგიის კონცეფცია წარმოდგენილი სახით (დანართი 3 ფურცელი) და გაგრძელდეს მუშაობა სტრატეგიაზე და სამოქმედო გეგმაზე აღნიშნული სამი ძირითადი მიმართულების შესაბამისად;
 
[bookmark: _GoBack]2) მოწონებულ იქნას 2020-2023 წლების ოფიციალური სტატისტიკის ეროვნული სისტემის განვითარების სტრატეგიისა და სამოქმედო გეგმის შემმუშავებელი სამუშაო ჯგუფების კონცეფცია წარმოდგენილი სახით (დანართი 3 ფურცელი) და შეიქმნას სამი სამუშაო ჯგუფი საბჭოში შემავალი უწყებების წარმომადგენელთა მონაწილეობით;
 
3) დაევალოს უწყებათაშორის საბჭოში შემავალ უწყებებს, სხდომის გამართვიდან ერთი კვირის ვადაში წარმოუდგინონ საბჭოს თავმჯდომარეს სამუშაო ჯგუფის წევრობის კანდიდატები;

4) ეთხოვოს  გაეროს განვითარების პროგრამის (UNDP) მმართველობის რეფორმის ფონდს (GRF), როგორც პროექტის პარტნიორს, უზრუნველყოს სამუშაო ჯგუფების შეხვედრების ორგანიზება და დაფინანსება.

 

საბჭოს სხდომის ოქმს გაეცნენ და ხელს აწერენ: 

გოგიტა თოდრაძე  
სტატისტიკის ეროვნული სამსახურის აღმასრულებელი დირექტორი, უწყებათაშორისი საბჭოს თავმჯდომარე

გიორგი წოწკოლაური 

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე



ეკატრინე მიქაბაძე 

ეკონომიკისა და მდგრადი განვითარების მინისტრის მოადგილე



გიორგი ხანიშვილი

საქართველოს გარემოს დაცვისა და სოფლის მეურნეობის მინისტრის პირველი მოადგილე



მიხეილ სარჯველაძე

საქართველოს იუსტიციის მინისტრის პირველი მოადგილე



არჩილ მესტვირიშვილი

საქართველოს ეროვნული ბანკის ვიცე-პრეზიდენტი



ბორის ეზუგბაია

სხდომის მდივანი

